
Mir Kölsche  

…… Dreimol …… Kölle…….. 

 

Mir Kölsche krijen flöck enen decken Hals. 

Mir Kölsche saren leever wie, wie als. 

Mir Kölsche fressen jeden Daach en Flönz. 

Mir hann dä FC Kölle, wat dann söns. 

Mir Kölsche stonn bis morjens an d’r Thek. 

Mir Kölsche maachen Deckele beim Weet. 

Mir Kölsche loossen keene draan. 

Mir Kölsche, mir hann Spetzebötzcher aan. 

 

Refrain 1: 

Mir Kölsche, mir Kölsche, mir Kölsche  

Hann met janix jätt am Hoot. 

Drömm jeht et uns Kölsche  

Och emmer emmer emmer widder joot. 

 

Mir Kölsche fahren met d‘r KVB. 

Un manchmohl och mem Möllemer Bötché. 

Mir Kölsche, mir senn Mädsche un och Jonge. 

Mir Kölsche senn dem Herrjott joot jelonge. 

Mir Kölsche hann d’r längste Desch d’r Welt. 

Fastelovend widd de decke Tromm jespillt. 

Mir loossen d’r Dom am Bahnhoff stonn. 

Un däten zo Fooss noh Kölle jonn. 

 

Refrain 1 + 

Refrain 2: 

Mir Kölsche, mir Kölsche, mir Kölsche 

Hann de schönste Stadt am Rhing. 

Un dorömm hann mir Kölsche em Hätze  

Emmer emmer widder Sonnesching. 

 

Kayjass, Köbes, Kölsch, Kamelle, 

Kallendresser, Halleven Hahn. 

De Haupsaach ess, et Hätz es joht, 

nur dodropp kütt et aan. 

 

Refrain 1 + 

Refrain 2 

 

…… Dreimol …… Kölle…… Alaaf! 


